
ESKORIATZAKO UDALA

Jarduerak Gizarte Zerbitzuetan garatzen dituzten elkarteentzako dirulaguntzak
emateko deialdia. 2013

Eskoriatzako  Udaleko  Gizarte  Zerbitzuen  Sailaren  aurrekontuak  dirulaguntzak
emateko  partidak  jasotzen  ditu,  irabazi-asmorik  ez  duten  erakundeei  eta  elkarteei
zuzenduta daudenak.

Horregatik,  batetik,  gizarte-zerbitzuen  arloan  diharduten  entitateei  dirulaguntza
horiek eskura jartzeko xedez, eta, bestetik, aurrekontuan jasotako ekintzen publizitatea
bermatzeko xedez, ondoko deialdia egiten da: 

1. artikulua. Xedea

Irabazi-asmorik gabeko elkarteek eskatu ahal izango dituzte dirulaguntzak, baldin
eta  jarduerak  Eskoriatzako  udalerrian  edo  eskualdean  garatzen  badituzte.  Hala
badagokio,  lurralde mailakoek ere eskatu ahal izango dituzte, beren jarduerek udal-
eremua gainditzen dutenean, eta eskabide zein beharrek udalerrian baliabide zehatzen
hornidura eskatzen ez dutenean. 

Horrez  gain,  beren jarduna  gizarte-zerbitzuen alorrean garatu  beharko dute,  eta
haien xedea izango da parte-hartzea sustatzea, gizarte-laneko boluntarioak bultzatzea,
herritarren  arteko  solidaritatea,  eta  jarraian  adierazitako  talde  edo  kolektibotan
integrazio  eta  gizarteratze  arazoak  dituzten  pertsonei  laguntzea:  haurrak,  gazteak,
emakumea, ezinduak, hirugarren adina, gutxiengo etnikoak, preso ohiak, drogazaleak,
pasadizokoak  eta  arrisku  sozialean  egoteagatik  Gizarte  Zerbitzuen  laguntza  behar
duen edozein talde. 

2. artikulua. Diru laguntza gai izan daitezkeen jarduerak

Diru laguntzak ondorengo proiektuak finantzatzeko izango dira:

a) Gizarte-zerbitzuen  arloan  jarduera  zehatzen  garapena,  hala  nola,  hitzaldiak,
zabalkunderako  kanpainak,  formazio-ikastaroen  antolaketa,  biztanleriaren
zenbait sektoreren aisialdia, elkartegintzaren sustapena.

b) Talde  espezifikoak  gizarteratzera  zuzenduta  dagoen  populazioaren  jarduera
sustatzeko ekintzak.

c)Taldeekiko arreta, osasun- eta gizarte-zerbitzuen arloan.

d) Erakunde eskatzaileen mantenua, hala nola, telefonoa, faxa, bulego-materiala,
zuzkidura txikiagoa, etab.

3. artikulua. Finantziazioa

Horretarako, zenbateko hauek esleitu dira:

a) 2.000 €, 0301.481.313.00.01 partidaren kontura

b) 1.000 €, 0302.481.313.30.01 partidaren kontura



4. artikulua. Betekizunak

a) Eusko Jaurlaritzako elkarte eta entitateen erregistroan inskribatuta egotea.

b) Jarduera-eremua Eskoriatzan edo inguruetan izatea.  Gipuzkoa mailan
aritzen diren elkarteen kasuan, Eskoriatzako eskariari erantzutea. 

c) Irabazi-asmorik gabekoak izatea.

d) Gizarte  Segurantzarekin  eta  Foru  Ogasunarekin  zerga  obligazioak  betetzen
dituela.

e) Aurreko  urteetan  udalak  emandako  diru  laguntzak  behar  den  moduan
justifikatuta egotea.

5. artikulua. Balorazio-irizpideak

- Entitate  eskatzaileak  esparru  sozialean  erakutsitako  jarraipena  eta
egonkortasuna. 

- Eskoriatzako onuradun-kopurua. 

- Zailtasun sozialak dituzten herritarrei zuzendu, eta horien hobekuntza pertsonal,
familiar edo bestelakoa dakarten zerbitzuak edo jarduerak eskaintzea.

- Genero-ikuspegia  txertatzea,  edo  gizon-emakumeen  arteko  berdintasuna
sustatzea.

- Ekintzak Eskoriatzan egitea.

- Elkarlana eta koordinazioa udal Gizarte Zerbitzuekin.

6. artikulua. Eskabideak, dokumentazioa eta aurkezteko epea

Eskaerak aurkeztu behar dira honako agiri hauekin: 

a) Diru laguntza eskaera, eredu normalizatuaren arabera (I. Eranskina).

b) Eusko Jaurlaritzako elkarte eta entitate-erregistroan inskribatuta egotea. 

c) Identifikazio Fiskaleko Kodearen fotokopia. 

d) Hazienda eta Gizarte Segurantzarekiko betebehar fiskalak eguneratuta daudela
ziurtatzen duen agiria.

e) Banku  nahiz  aurrezki-entitate  batek  emandako  agiria,  entitate  eskatzaileak
horretan irekita  duen kontu korronte baten titularra dela  ziurtatuko duena (II.
Eranskina).

Eskaerak  udaletxeko  Gizarte  Zerbitzuen  Sailean  edo  Erregistro  Orokorrean
aurkeztu  behar  dira,  oinarri  hauek  Gipuzkoako  Aldizkari  Ofizialean  argitaratu  eta
hilabete bateko epean.

   7. artikulua. Nork  erabaki behar dituen diru laguntzak

Eskoriatzako  Gizarte  Zerbitzuari  dagokio  aurkeztutako  eskabideak  aztertu  eta
ebaluatzea ezarritako puntuazio  sistemaren bidez.  Behin  proiektu guztiak  aztertuta,
Gizarte Zerbitzuak emaitzen aurkezpena eta txosten teknikoa aurkeztuko ditu Tokiko
gobernu Batzarrari eta organo honek erabakiko du diru laguntza horien banaketa.

8. artikulua. Zenbatekoak eta ebazpena

Erakunde edo elkarte bakoitzari emango zaion kopurua zehazteko, kontuan izango
dira: 



- Udalak aurreikusitako kopurua

- Erakunde eskatzaileen kopurua

- Euren jarduerak Eskoriatzan duen eragina.

Dagokion  organo  eskudunak  hartutako  erabakia  behar  bezala  jakinaraziko  zaie
erakunde  eskatzaileei,  eskaerak  aurkezteko  epea  amaitu  eta  hilabete  eta  erdiko
epean. Epe hori igaro eta Udalak eskaera bati buruzko ebazpena eman gabe izango
balu, hura baztertua izan dela ulertuko da. 

9. artikulua. Diru laguntzak ordaintzea, justifikazio modua eta epeak

Erabakian  zehaztuko  da  ordainketa  bakar  batean  edo  zatika  ordainduko  den,
eskatutako laguntzaren berezitasunen arabera. 

Oinarri  hauetan  araututako  diru  laguntzen  zenbatekoa  ezingo  da  inolaz  ere,  ez
bakarka ez eta herri administrazioetatik zein erakunde pribatutatik jaso ahal diren beste
diru  laguntza  batzuekin  batera,  onuradunak  garatu  nahi  duen  proiektuaren  kostua
baino handiagoa izan. 

Justifikatzeko, honako agiri hauek aurkeztu beharko dira:
c) Diru laguntza jaso duen jardueraren xehetasunezko memoria (III. Eranskina).

d) Beste diru laguntza eskabideen aitorpena (IV Eranskina).

Justifikatuko diren gastu guztiek diru laguntza jaso duen urteko data izan behar dute
eta diruz lagundutako proiektuarekin bat etorri behar dira.

Kontzepturen  batekin  zalantzarik  sortuz  gero,  erakundeari   gastu  horri  buruzko
zehaztasun gehiago aurkeztea eskatu ahal izango zaio.

Gastuak  justifikatzeko  frogagiriak  2013ko  azaroaren  29a  baino  lehen  aurkeztu
beharko dira. 

Diruz  lagundutako  jardueraren  aurrekontuko  %100  justifikatu  beharko  da,  ez
Eskoriatzako udalak emandakoa bakarrik, hala xedatzen baitu diru laguntzei buruzko
azaroaren 17ko 38/2003 Legearen 30. artikuluan.

10. artikulua

Diru  laguntza  jasotzeak  ez  du  erakunde  hartzailea  inolaz  ere  Eskoriatzako
Udalarekin lotzen administrazio-, merkataritza- eta lan-arloan. 

11. artikulua. Euskararen erabilera

Udaletxean  aurkeztutako  dokumentazioa  (eskaera,  memoria…)  eta  jardueraren
ondorioz  iragarri  behar  den  edozein  agiri  edo  idazkik  euskaraz  edo  bi  hizkuntza
ofizialetan idatzita egon beharko du. Gauza bera gertatuko da bozgorailu edo antzeko
tresnen  bidez  adierazitako  mezuekin.  Bi  hizkuntza  ofizialak  erabiltzea  aukeratzen
denean, euskarari lehentasuna eman beharko zaio.

12. artikulua. Ez betetzea

Elkarte baten aldetik deialdi honetan ezartzen diren oinarrietako bat ez betetzeak,
diru laguntza iraungiaraztea edo murriztea ekarriko du.



13. artikulua. Interpretazioa

Eskoriatzako  Udaleko  Tokiko  Gobernu  Batzarrak  erabakiko  du  oinarri  hauek
interpretatzean  sor  daitekeen  edozein  zalantza,  Gizarte  Zerbitzuen  batzorde
informatzailearen txostena irakurri ondoren.

14. artikulua. Ordezko araudia

Oinarri hauetan aurreikusi ez den guztirako, Diru laguntzei buruzko 38/2003 Lege
Orokorra eta Eskoriatzako Udalak emandako diru laguntzak zelan eman eta kudeatu
arautzen duen ordenantzan ezarriko dira ( GAO, 27 zk. 2006ko otsailaren 9koa).

 


